Costa de Oia —>

LOCALIZACION

O cabo Silleiro é a prolongacién cara
ao mar dun monte de 199 m de altitu-
de, situado no recanto sur do arco que
conforma a enseada de Baiona. Neste
punto a ria de Vigo da paso a costa de
Oia que se dirixe en direccion sur cara
a Portugal. Cara ao norte avistanse,
na boca da ria, a illa de San Martifio e
mais o illote Boeiro, que forman par-
te do Parque Nacional Maritimo e Te-
rrestre das lllas Atlanticas de Galicia.
O acceso ao punto de observacion
dende a estrada Baiona-A Guarda
(PO-552; km 21,3) & moi doado.

Cabo Silleiro

Cabo Silleiro. (Baredo, Baiona)

Coordenadas: 42°06'34"N / -08°53'59"W

‘ Punto principal — - - - Proposta de percorrido

PROPOSTA DE OBSERVACION

Cabo Silleiro é un dos principais puntos de observacién do paso das aves ma-
rifas que migran ao longo da costa atlantica europea polo Corredor Migratorio
do Atlantico Oriental. No paso de primavera (marzo, abril, maio) o movemento
& cara ao norte, cara as colonias de cria mentres que no paso de outono (agos-
to, setembro, outubro) as aves circulan en sentido contrario, cara s localidades
de invernada. E recomendable realizar a visita polo seran en dias nos que as
condiciéns de vento e mar sexan favorables; son preferibles os ventos modera-
dos, do norte en outono e do sur na primavera.

Do recinto do faro sae cara ao sur un carreiro que permite percorrer a mato-
gueira da banda litoral ao longo dalglins centos de metros.

HABITATS

Na costa diante do cabo, coas illas Cies ao fondo, asoman un feixe de illas,
illotes, baixos e cons (illa Carral, illas Polveiras). Cara ao norte, ao pe da depu-
radora existe unha praia de bolos, caracteristica desta costa tan exposta & forza
do océano. A beiramar rochosa déa paso a un mato baixo de toxo con campifios
de herba e moita pedra.

COMUNIDADES DE AVES
+ ESPECIES CARACTERISTICAS

En dias sinalados, con boa visibilidade e ventos axeitados, é posible observar
o paso continuado dun bo feixe de especies migradoras, entre elas o mascato
boreal, a pardela cinsenta, o furabuchos atlantico, o furabuchos balear, o pato
mourelo, o carrdn coman, o carran artico, a gaivota escura e a palleira grande.
Ademais das poboacions migradoras, podense observar nos pousadoiros dos
illotes varias das aves marinas residentes locais, sinaladamente o corvo marifo
cristado, a gaivota patiamarela e, mais cara ao inverno, o gaivoton atlantico e o
corvo marifio grande.

ESPECIES SINGULARES

Os pasos de mascato son mesmo hipnéticos.

ESPECIE CHINCHETA

Mascato boreal

Morus bassanus

Calquera das especies de palleira que se observan nos mares galegos: a palleira
grande e as ainda mais escasas rabilonga, parasita ou pomarina.

Furabuchos balear Palleira grande

Puffinus mauretanicus Stercorarius skua

